
(ಶ್ರೀಸುಮಧ್ವವಿಜಯ -ಸಪ್ತಮ ಸರ್ಗಃ)
ಅಗಣೇಯ ಗುಣಾರ್ಣವೋಮಲಃ
ಸ ಹಿ ನಾರಾಯಣ ಏಷ ಕೇವಲಂ .

ವಿಧಿನಾನುಸೃತಂ ಪರಾಶರಾತ್
ಸುಷುವೇ ಸತ್ಯವತೀ ಕಿಲಾಶ್ರಯಂ .. 1..

ಧವಲೇಸ್ಯ ಮನಃ ಪಯೋನಿಧೌ
ಸದನುಕ್ರೋಶ ಗಿರೀಂದ್ರಲೋಲಿತೇ .

ಪ್ರಕಟೀಭವತಿ ಸ್ಮ ಸುಂದರೀ
ದಯಿತಾ ದೈತ್ಯರಿಪೋಸ್ತ್ರಯೀ ಮಯೀ .. 2..

ಇತ ಏವ ಪುರಾಣ ಗೌರಗೌ
ಸಮಹಾಭಾರತ ಪಾರಿಜಾತಕೇ .

ಸತಿ ಜಾತವತಿ ವ್ಯಜಾಯತ
ಪ್ರವರಂ ಸೂತ್ರಗಣಾಮೃತಂ ಸ್ವಯಂ .. 3..

ನಿರವಗ್ರಹಮುರ್ವನುಗ್ರಹ
ವಿದಧತ್ಪಾಂಡು ಸುತಾದಿ ಸಜ್ಜನೇ ..

ಅವನಾವವನಾಯ ಸಂವಿದಾಂ
ಸುಚಿರಾಯೈಷ ಚಚಾರ ಚಾರುಗೀ .. 4..

ಅಧುನಾ ಕಲಿಕಾಲವೃತ್ತಯೇ
ಸವಿತೇವ ಕ್ಷಣದಾನುವೃತ್ತಯೇ .

ಜನದೃಗ್ವಿಷಯತ್ವಮತ್ಯಜ
ದ್ಭಗವಾನಾಶ್ರಮಮಾವಸನ್ನಿಮಂ .. 5..

ತದಿದಂ ವಪುರಸ್ಯ ದೃಶ್ಯತೇ
ದಲಿತೇಂದೀವರ ಸುಂದರಮ್ಮತಿ .

ಪರಮಾಜಿನಯೋಗ ಪೀಠಗಂ
ಮಮ ಚೇತೋ ನಯನಾಭಿನಂದನಂ .. 6..

ಅಗಣೇಯ ಗುಣೈಃ ಸುಪೂರಿತಂ

ಪರಿಪೂರ್ಣಾಗಣಿತಾತ್ಮ ಸದ್ಗುಣೈಃ .
ಇದಮಸ್ತ ಸಮಸ್ತ ದೂಷಣಂ
ಸಚಿದಾನಂದಮಯಂ ಹಿ ಕೇವಲಂ .. 7..

ಕಮಲಾ ಕಮಲಾಸನಾನಿಲೈ
ರ್ವಿಹಗಾಹೀಂದ್ರ ಶಿವೇಂದ್ರಪೂರ್ವಕೈಃ .
ಪದಪದ್ಮರಜೋಸ್ಯ ಧಾರಿತಂ
ಶಿರಸಾ ಹಂತ ವಹಾಮ್ಯಹಂ ಮುಹುಃ .. 8..
ಪ್ರಣಮಾಮಿ ಪದದ್ವಯಂ ವಿಭೋ
ರ್ಧ್ವಜವಜ್ರಾಂಕುಶ ಪದ್ಮಚಿಹ್ನವತ್ .

ನಿಜಮಾನಸರಾಗ ಪೀಡನಾ-
ದರುಣೀಭೂತಮಿವಾರುಣಂ ಸ್ವಯಂ .. 9..

ನನು ಕೇವಲಮೇವ ವೈಷ್ಣವಂ
ಶ್ರೀತವಂತಃ ಪರಮಾತ್ಮರೋಚಿಷಾ .

ತಮಸೋಪ್ಯುಭಯಸ್ಯ ನಾಶಕಾ
ವಿಜಯಂತೇ ನಖರಾ ನವಂ ರವಿಂ .. 10..

ಸುಕುಮಾರ ತಲಾಂಗುಲೀಮತೋಃ
ಪದಯೋರಸ್ಯ ನಿಗೂಢ ಗುಲ್ಫಯೋಃ .
ಉಪಮಾನಮಹೋ ನಲಭ್ಯತೇ
ಕವಿವರ್ಯೈರಿತರೇತರಂ ವಿನಾ .. 11..

ಉಚಿತಾಂ ಗುರುತಾಂ ದಧತ್ ಕ್ರಮಾ
ಚ್ಛುಚಿ ತೇಜಸ್ವಿ ಸುವ್ರತ್ತಮುತ್ತಮಂ .

ಭಜತೋತ್ರ ಚ ಭಾಜಯತ್ಯದೋ
ವಿಭುಜಂಘಾಯುಗಲಂ ಸರೂಪತಾಂ .. 12..

ಅಚಲಾಸನಯೋಗಪಟ್ಟಿಕಾ
ವರಕಕ್ಷ್ಯಾ ಸಕೃದಾಪ್ತಮಿಷ್ಟದಂ .

ಪರಿತೋಽಪಿ ಹರಿಂ ಸ್ಫುರಂತ್ಯಹೋ
ಅನಿಶಂ ಧನ್ಯತಮೇತಿ ಮೇ ಮತಿಃ .. 13..
ರುಚಿರೇಣ ವರೈಣ ಚರ್ಮಣಾ
ರುಚಿರಾಜಯ್ಯುತಿ ಚಾರುರೋಚಿಷಾ .

ಪರಮೋರು ನಿತಂಬ ಸಂಗಿನಾ
ಪರಮಾಶ್ಚರ್ಯತಯಾ ವಿರಾಜತೇ .. 14..

ತನುನಿಮ್ನಸುನಾಭಿ ಶೋಭಿತೇ

ವಲಿಭೇ ವಾರಿಜನಾಭ ಆದದೇ .

ಪ್ರತನಾವತಿ ಸುಂದರೇ ಮೃದಾ
ವುದರೇಸ್ಮಿನ್ ಜಗದಂಡಮಂಡಲಂ .. 15..

ಹೃದಯೇ ಕೃತ ಸಜ್ಜನೋದಯೇ
ಸುವಿಶಾಲೇ ವಿಮಲೇ ಮನೋಹರೇ .

ಉಭಯಂ ವಹತಿ ತಯಿಮಯಂ
ಭಗವಾನ್ ಬ್ರಹ್ಮಸುಸೂತ್ರಮುತ್ತಮಂ .. 16..

ಅಸಮೇನಧಿಕೇ ಸುಸಾಧಿತೇ
ನಿಜತಾತೇ ರವಿರಾಶಿದೀಧಿತಿ .

ಪ್ರದದೌ ತ್ರಿಜಗಜ್ಜಯಧ್ವಜಂ
ವಿಧಿರೇತದ್ಗಲಸಂಗಿಭೂಷಣಂ .. 17..

ಅರಿವಾರಿಜಲಕ್ಷಣೋಲ್ಲಸ
ತ್ಸುಕುಮಾರಾರುಣ ಪಾಣಿಪದ್ಮಯೋಃ .
ಪೃಥುಪೀವರ ವೃತ್ತ ಹಸ್ತಯೋ
ರುಪಮಾಂ ನೈವ ಲಭಾಮಹೇನಯೋಃ .. 18..
ಭಜತಾಂ ವರತರ್ಕಮುದ್ರಯಾ
ವ್ಯತಿ ಹಸ್ತಾಗ್ರಮಬೋಧಮೀಶಿತುಃ .
ಅಧಿಜಾನುಸಮರ್ಪಿತ ಪರಂ
ಕೃತಭೂಯೋ ಭಯಭಂಗ ಮಂಗಲಂ .. 19..

ಸತತಂ ಗಲತಾ ಸ್ವತಃ ಶ್ರುತಿ-
ತ್ರಿತಯೇನೈವ ನಿಕಾಮಮಂಕಿತಃ .
ಸುವಿಡಂಬಿತ ಕಂಬುರೀಕ್ಷ್ಯತೇ
ವರರೇಖಾತ್ರಯವಾನ್ ಗುರೋರ್ಗಲಃ .. 20..
ಸಕಲಾಸ್ತ ಕಲಂಕ ಕಾಲಿಮ
ಸ್ಪುರದಿಂದು ಪ್ರಕರೋರು ವಿಭ್ರಮಂ .

ಅಧರೀ ಕುರುತೇ ಸ್ವಶೋಭಯಾ
ವದನಂ ದೇವ ಶಿಖಾಮಣೇರಿದಂ .. 21..

ಅರುಣಾಶ್ಮದಲಾಂತರೋಲ್ಲಸ
ನ್ನವ ಮುಕ್ತಾವಲಿಮಸ್ಯ ಲಜ್ಜಯೇತ್ .

ಹಸತಃ ಸಿತದಂತ ಸಂತತಿಃ
ಪರಮಶ್ರೀರರುಣೋಷ್ಠರೋಚಿಷಃ .. 22..
ದ್ವಿಜವೃಂದಕೃತಂ ಕುತೂಹಲಾ

ದನುಯೋಗಾಂಧು ಸಹಸ್ತಮುತ್ತಮಂ .

ಇಯಮೇಕಪದೇ ಸರಸ್ವತೀ
ಶ್ರುತಿಭರ್ತುಃ ಪರಿಪೂರಯತ್ಯಹೋ .. 23..

ಜಲಜಾಯತಲೋಚನಸ್ಯ ಮಾ
ಮವಲೋಕೋಯಮುಪೇತ್ಯಲಾಲಯನ್ .

ಕುರುತೇ ಪರಿರಭ್ಯ ಪೂರಿತಂ
ಭುವನಾನಂದ ಕರಸ್ಮಿತಾನ್ವಿತಃ .. 24..
ಉಪಕರ್ಣಮಮುಷ್ಯ ಭಾಸಿತಾ
ತುಲಸೀ ಮಂತ್ರಯತೀವ ಲಾಲಿತಾ .

ಮಮನಾಥ ಪದಂ ನ ಮತ್ಸರಾ
ಜ್ಜಲಜಾದ್ಯಾನಿ ಹರೇಯುರಿತ್ಯಲಂ .. 25..

ವಿಭವಾಬಿಭವೋದ್ಭವಾದಿಕಂ
ಭುವನಾನಾಂ ಭುವನ ಪ್ರಭೋರ್ಭುವೋಃ .
ಅನಯೋರಪಿ ದಭ್ರವಿಭ್ರಮಾತ್
ಸಭವಾಂಭೋಜ ಭವಾತ್ಮನಾಂ ಭವೇತ್ .. 26..

ತ್ರಿಜಗತ್ತಿಲಕಾಲಿಕಾಂತರೇ
ತಿಲಕೋಯಂ ಪರಭಾಗಮಾಪ್ತವಾನ್ .

ಹರಿ ನೀಲಗಿರೀಂದ್ರ ಮಸ್ತಕ
ಸ್ಫುಟ ಶೋಣೋಪಲಪಂಕ್ತಿ ಸನ್ನಿಭಃ .. 27..
ನವಮಂಬುಧರಂ ವಿಡಂಬಯ
ದ್ವರ ವಿದ್ಯುದ್ವಲಯಂ ಜಗದ್ಗುರೋಃ .
ಅವಲೋಕ್ಯ ಕೃತಾರ್ಥತಾಮಗಾಂ
ಸಜಟಾಮಂಡಲ ಮಂಡನಂ ವಪುಃ .. 28..
ನ ರಮಾಪಿ ಪದಾಂಗುಲೀಲಸ
ನ್ನಖಧೂರಾಜದನಂತ ಸದ್ಗುಣಾನ್ .

ಗಣಯೇದ್ಗಣಯಂತ್ಯನಾರತಂ
ಪರಮಾನ್ ಕೋಸ್ಯ ಪರೋ ಗುಣಾನ್ ವದೇತ್ .. 29..

ಸಜ್ಞಾನಾಯಾನಂದವಿಜ್ಞಾನಮೂರ್ತೀ
ಪ್ರಾಪ್ತೌ ಪೃಥ್ವೀಮಾಶ್ರಮೇ ತತ್ರ ತಾವತ್ .

ಜಾಜ್ವಲ್ಯೇತೇ ವಿಷ್ಣುವಾಯೂಸ್ಮ ದೇವೌ
ವೇದವ್ಯಾಸಾನಂದತೀರ್ಥಾಭಿಧಾನೌ .. 30..

ಇತಿ ಶ್ರೀಮನ್ನಾರಾಯಣಪಂಡಿತಾಚಾರ್ಯವಿರಚಿತಂ ಶ್ರೀವೇದವ್ಯಾಸಸ್ತೋತ್ರಂ
ಸಂಪೂರ್ಣಂ .

